
GOUVENE CUOMO DEPLWAYE ANPLWAYE KAD SIPERYE POU DISTRIBIYE AB-DE-NWEL POU FANMI KI
FRAPE DI NAN OURAGAN SANDY

Upstate Christmas Tree Farmers te fé Don 400 Pyebwa

Jodi a, Gouveéné Andrew M. Cuomo te deplwaye anplwaye kad siperye administrasyon li pou ede
distribiye 400 ab-de-Nwel gratis pou sitwayen nan kominote ki te frape di nan Ouragan Sandy.

Manm Christmas Tree Farmers Association of New York (CTFANY), ki reprezante apepré 400 nan 850
planté pyebwa Eta New York, te fé don pyebwa. Apre dega Ouragan Sandy te lakdz nan zon twa eta yo,
manm CTFANY yo te mobilize pou fé don pyebwa gratis pou moun ki viktim nan ouragan an. Pye sapen,
pye pen ak pye episeya yo fé don yo vann an detay apepré $50 pou yo chak.

Nan travay avek oganizasyon kominoté yo ak oganizasyon sivik yo, Depatman Ponpye volonte yo ak yon
sendika lokal, biwo Gouvéne a te fe anpil efd pou pote ak distribiye pyebwa yo nan kominote ki gen pi
gwo bezwen an.

Gouvene Cuomo di konsa, “Ouragan Sandy te fé anpil dega nan pati sid New York, epi pou anpil fanmi,
depans ki fet yo akoz ouragan te rive nan yon gwo nivo sou bidjé sezon fét yo. Avek distribisyon yon
santén ab-de-Nwel, n ap ede kék nan anpil fanmi ki afekte yo jwenn rejwisans nan sezon fet la apre
semen difisil ki vini nan konsekans Ouragan Sandy. Nan moman difikilte a, Nouyoke y toujou premye
pou bay vwazen yo yon koutmen, epi mwen di planté ab-de-Nwel yo mési pou don jenere yo.”

Mary Jeanne Packer, Direkté Egzekitif gwoup planté ab-de-Nwel yo, di konsa, “Planté ab-de-Nwel New
York yo kontan pou ede vwazen pati sid yo ki nan eta a. Manm nou yo te vle ede moun yo jwenn yon ti
kontantman nan lavi yo apre gwo pét yo te fé nan ouragan an. Anyen pa di Nwel tankou yon vre
pyebwa.”

Ned Chapman, pwopriyeté Sunnyside Gardens in Saratoga Springs te youn nan planté ab-de-Nwel ki te
fé don pyebwa nan efo sekou a. Chapman te pratik nan sant distribisyon nan mekredi nan Staten Island.
Li di konsa, “Apre sa tout sitwayen sa yo te pase, bay yo kek vré pyebwa isit la pou yo jwi se te dénye sa
nou te kapab fe.”

Pyebwa yo soti nan plis pase 25 bitasyon ab-de-Nwel nan zon Buffalo, Rochester, Syracuse, Albany ak
Newburgh. Yo te koupe pyebwa yo toufre nan bitasyon yo semeén pase, epi yo te chaje yo sou yon trele-
trakté ki mezire 53 pye lendi ak madi, epi yo te rive nan Long Island nan komansman mekredi. Yo te
distribiye pyebwa yo pandan tout jounen an nan zon ki nan Konte Suffolk, Konte Nassau, Staten Island,
Brooklyn ak Queens. International Union of Operating Engineers Local 138 te bay &d nan distribisyon
pyebwa yo nan Konte Suffolk. Pyebwa yo te rive nan sant sa yo mekredi maten. De (2) aktivite sa yo

louvri pou lapreés:

11:00 AM Manm Komisyon Arlene Gonzalez-Sanchez, New York State Office of Alcoholism and
Substance Abuse, Ap Fé yon Seél avék Ofisyel Lokal yo pou Distribiye Ab-de-Nwel pou Sitwayen ki
Afekte nan Ouragan Sandy

1:45 PM, Prezidan ak Direkteé Jeneral Empire State Development, Kenneth Adams, Ap Fé yon Sél avek
Ofisyel Lokal yo pou Distribiye Ab-de-Nwel ba Sitwayen ki Afekte nan Ouragan Sandy

